[bookmark: Texto5]Unión del Pueblo Navarro (UPN) talde parlamentarioari atxikitako foru parlamentari Marta Álvarez Alonso andreak idatziz erantzuteko galdera egin du SODENAk eta Albyn Medicalek sinatutako “Pandemian enpresa txiki eta ertain, mikroETE eta langile autonomoentzat NBEak erosteko lankidetzarako eta finantza-laguntzarako hitzarmena”-ren zioen azalpeneko VI. puntuari buruz (11-25/PES-00086). Hona Nafarroako Gobernuaren Industriako eta Enpresen Trantsizio Ekologiko eta Digitalerako Departamentuko kontseilariak horri buruz ematen dion informazioa:
1. SODENAk eta Albyn Medical-ek sinatutako "Pandemian enpresa txiki eta ertain, mikroETE eta langile autonomoentzat NBEak erosteko lankidetzarako eta finantza-laguntzarako hitzarmenaren” zioen azalpeneko VI. puntuan esaten da NBEen soberazko stocka gertatu zela “Nafarroako Enpresaburuen Konfederazioak bere enpresen interesak asetzeko beharrezkotzat jo zituenak baino NBE gutxiago erosi zuelako”; baina SODENAk eta Nafarroako Enpresaburuen Konfederazioak sinatutako akordioaren arabera, berriz, stocka gertatu zen “horiek izenpetzean aurreikusi ezin ziren zenbait gertakari izan zirelako bat-batean”. Zergatik?
2. Nafarroako Gobernuaren ustez, arrazoi bi horietako zeinek eragin zuen stocka?
Sodenak Albyn Medicalekin eta Nafarroako Enpresaburuen Konfederazioarekin sinatutako transakzio akordioen zioen azalpenek eduki desberdina dute, erakunde horietako bakoitzak sinatutako hitzarmenaren arabera proiektuan duen parte-hartzearen berezitasunera egokitzeko. Nolanahi ere, zioak koherenteak dira elkarren artean. 
Alderdiek 2020ko maiatzaren 7an akordioa sinatu zutenean arrazoiz espero zezaketenaren oso bestelakoa izan zen haren betearazpena, hasiera batean aurreikusi ezin ziren hainbat gertakari gertatu zirelako. Hitzartutako lankidetzaren barruan, Nafarroako Enpresaburuen Konfederazioa arduratu zen osasun larrialdiko eta NBEen hornidurarik gabeko egoera larrian zeuden enpresek eta elkarteek jakinarazitako beharrak biltzeaz, eta, balioespen horren arabera, Albyn Medicalek eskaera egin zuen. Hala ere, NBEak erosi ondoren, enpresen eta elkarteen beharra Nafarroako Enpresaburuen Konfederazioak hasieran jakinarazitakoa baino txikiagoa izan zen; izan ere, inguruabarren aldaketak aukera eman zuen beharrak merkatuan asetzeko, ezarritako kanaletik kanpo, NBEen gehiegizko eskaintza zegoenean. Hasierako aurreikuspenaren, enpresen eta elkarteen geroko beharren eta aurreikusitakoa baino askoz ere salmenta txikiagoen arteko aldeak eragin zuen soberakina. Hala jasotzen da Nafarroako Kontuen Ganberak 2022ko abenduaren 16an egindako “Pandemian enpresa txiki eta ertain, mikroETE eta langile autonomoentzat NBEak erosteko lankidetzarako eta finantza-laguntzarako hitzarmenari buruzko fiskalizazio txostena” agiriaren 6. orrialdean.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.

